
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নামসার




( ৫ )






কীর্ত্তন—দাদরা






আর কি কোথাও কে দেখেছ কও, এহেন রূপরাশিরে;

চন্দ্রচমকে অনলঝলকে অমানিশা পূর্ণমাসীরে,

অরুণ বিকাশে, চপলা প্রকাশে, আ মরি কি সুধাহাসিরে;

মা আমার মা-বাপের জননী, পিতামহ-মাতা এমন দেখিনি,

আহা মরি মরি কিবা রূপখানি, মা আমার সদা ষোড়শী রে।

পদে পড়ে ভােলা হইয়া বিভােলা, তেজোময়ীর তেজে ত্রিজগত আলা,

তাই ভেবে ‘বালা’ হয়ে কালীবােলা, হলে কালীপদে দাসীরে।

বেহাগ মিশ্র—ঝাঁপতাল








আনন্দে আনন্দময়ী নাচ মা মম হৃদয়ে।

সদানন্দে হেরি পদ ধ্যানস্থ আঁখি মুদিয়ে,
নাচ মা মম হৃদয়ে ।

পেতে দিছি বক্ষস্থল, রাখিয়া চরণযুগল,

সুধাপানে ঢল ঢল নাচ টলিয়ে টলিয়ে।

কঙ্কণ কিঙ্কিণী তবে বাজাবে, সঙ্গীত গাবে,

নূপুর নীরবে রবে, অটল পদ পাইয়ে।

কাতরে কহিছে ‘বালা,’ ঘুচা মা, এ ভবজ্বালা,

কৃপা করি গিরিবালায় জীবত্বে শিবত্ব দিয়ে।

ভীমপলশ্রী—দাদরা








শ্মশান-শব-চিতা-মুণ্ড-সাধনে কিবা প্রয়ােজন,

কালী কালী কব, আনন্দে বেড়াব, কালী-প্রেমে রব হয়ে মগন।

